
Giudicament da las collavuraturas e dals collavuraturs

Sviluppar las cumpetenzas persunalas e definir las finamiras pre il futur

M Il discurs da giudicament — in ritual
che sa repeta mintg'onn. Bain prepara
e bain structura po quel tuttavia esser
in enritgiment tant per la scheffa ed il
schef sco er per la collavuratura ed il
collavuratur. I suondan infurmaziuns
generalas davart il discurs da giudica-
ment ed il formular principal; appro-
funda vegn sinaquai il giudicament da
las cumpetenzas che furma la part prin-
cipala dal discurs.

Chaussas generalas
Intent
Il discurs da giudicament ¢ in instru-
ment per diriger las prestaziuns, tras
quai che las
prescripziuns
e las aspectati-
vas  vegnan
cumpareglia-
; das cun ils re-
_— sultats u tras
quai che las
pretensiuns ch’il «job» lascha spetgar ve-
gnan cumparegliadas cun la realitad.

Il giudicament ¢ er ina basa per pajar
eventualas premias da prestaziun. Ultra
da quai po el avair in'impurtanza en
connex cun il svilup professiunal e per-
sunal da las collavuraturas e dals colla-
vuraturs, cun la schliaziun da relaziuns
da lavur u cun emissiun d’attestats da
lavur.

Ultra da diriger las prestaziuns po il
discurs er avair il caracter d’in barat da
posiziuns u d’ina analisa da la situaziun.

Princips

1l discurs en il center: 11 discurs stat en il
center da la communicaziun tranter las
collavuraturas ed ils collavuraturs d’ina
vart e las superiuras ed ils superiurs da
lautra vart. El promova la prestaziun en
ina cultura colleghiala, tras quai che las
fermezzas e las deblezzas vegnan accep-
tadas e soluziuns cuminaivlas han em-
prima prioritad. Il discurs na duess mai
esser in proceder unilateral, mabain sto
vegnir chapl sco dialog constructiv e
prospectiv tranter las collavuraturas ed
ils collavuraturs d’ina vart e las superi-
uras ed ils superiurs da 'autra vart.

Temas pussaivels per feedbacks da la colla-
vuratura u dal collavuratur a la superiura
u al superiur: Co resent jau la collavura-
ziun? Tge impressiun fa la superiura u il
superiur sin mai sco persuna? Co maina
la superiura u il superiur e co influenze-
scha ella u el mai? Tge cundiziuns gene-
ralas stuessan sa midar, per che jau
pudess furnir ina meglra prestaziun?
Avain nus — ord vista professiunala — la
medema lingua? Co ans chapin nus? Co
resent jau il contact da la superiura u dal
superiur cun las autras collavuraturas ed
ils auters collavuraturs?

Guardar enavos ed enavans: 11 giudica-
ment cuntegna d’ina vart ina part retro-
spectiva, nua ch’i vegn controlld e
discuta, sche la collavuratura u il colla-
vuratur ¢ qualifitgd per la plazza sco er
sche las aspectativas dal giudicament da
Ponn passa én vegnidas ademplidas. Da
lautra vart cuntegna il giudicament ina
part prospectiva, nua ch’i vegn fixa no-

vas finamiras ed ils resultats giavischads
sco er determind incumbensas e mesiras
futuras spezialas.

Applicaziun flexibla, detagls tenor basegn:
Mintga categoria da discurs (discurs per
il temp d’emprova, discurs ordinari, gi-
udicament extraordinari) ha sias atgna-
dads. En il discurs per il temp
d’emprova vegnan tematisads auters
cuntegns che per exempel en in discurs
cun collavuraturas e collavuraturs da
blers onns. Da princip vala il suandant:
Pli critic ch'in giudicament ¢, e pli de-
taglia ch’il giudicament duai esser. E:
Tar collavuraturas e collavuraturs cun
pli paucs onns da servetsch duessan pli-
navant vegnir giuditgads dapli detagls
che tar collavuraturas e collavuraturs
cun dapli onns da servetsch.

Structura dal formular principal
Giudicament cumplessiv: Per 'andament
dal discurs esi per il solit d’avantatg,
scl’igl ha lieu lemprim il giudicament
cumplessiv e sch’i suondan lura ils de-
tagls en chaussa. En cas excepziunals
motivads po il protocol dal discurs sa re-
strenscher al giudicament cumplessiv.
Finamiras, resultats, effects da cuntan-
scher: Las finamiras u ils resultats da
cuntanscher duain adina servir ad in ef-
fect giavischa e defini. Ellas duain esser
ambiziusas, ma restar cuntanschiblas.
Definir resultats che la collavuratura u il
collavuratur stuess tuttina prender en
mira en il rom da las obligaziuns ordina-
rias (descripziun da la plazza), na fa na-
gin senn. I duain vegnir furmadas
prioritads cumplementaras.
Cumpetenzas: Registradas vegnan las
cumpetenzas ch’én vegnidas observadas
en la funcziun sco er la qualificaziun per
la plazza. Sur ils onns po questa descrip-
ziun subjectiva esser in maletg dal svilup
da la collavuratura u dal collavuratur,
ma ella po er sa stabilisar tar collavura-
turas e collavuraturs da blers onns.
Potenzial / ulteriur svilup: Sco potenzial
vegnan designadas abilitads identifitga-
das che sa manifesteschan memia pauc
en la funcziun actuala u che giustifitge-

Las finamiras annualas servan a sviluppar il potenzial da mintgina e mintgin.

Il discurs da giudicament pussibilitescha e garantescha in barat vicendaivel regular.

schan da surdar dapli responsabladad a
la collavuratura u al collavuratur. Sch’in
potenzial vegn identifitga e sche las pre-
staziuns ¢n a medem temp bunas, da-
ventan las collavuraturas ed ils
collavuraturs «forzas giuvnas».

Scala da valitaziun
Il giudicament cumplessiv da la presta-
ziun ed il giudicament da la qualificazi-
un per la plazza («Cumpetenzas») na
vegnan betg valitads cun notas, mabain
vegnan cumparegliads cun las aspectati-
vas ch’én vegnidas fatgas envers la colla-
vuratura u il collavuratur. Decisivas én
la descripziun da la plazza e las prescrip-
ziuns da l'ultim giudicament. Valair vala
la suandanta scala: Las aspectativas én...
..pli che ademplidas: Prestaziun supple-
mentara nunspetgada che surpassa
cleramain las aspectativas da la funczi-
un, dal «job». Senza vegnir intima ed en
atgna iniziativa ha la collavuratura u il
collavuratur augmentd cleramain la
valur da la plazza cun atgnas mesiras
creativas. Infurmaziun: Sch’il giudica-
ment cumplessiv mussa che las aspecta-
tivas ¢n «pli che ademplidas», duai
vegnir analisi — en il senn dal svilup dal
potenzial — co ci’ins po pretender dapli
e promover la collavuratura u il collavu-
ratur e co ch'in eventual potenzial nu-
nutilisi po vegnir nizzegia.
...ademplidas fitg bain: Las prestaziuns, ils
resultats ed il cumportament en adina
fitg buns, vul dir sur la media. La funczi-
un vegn exequida meglier che spetga.
...ademplidas bain: Quai che la collavu-
ratura u il collavuratur ha presta e cunt-
anschi ¢ solid / bun e correspunda a las
aspectativas ch’én vegnidas fixadas per la
funcziun da la plazza. En il decurs dal
temp dastgan las aspectativas anc saug-
mentar.
...ademplidas per part u betg ademplidas:
Quai che la collavuratura u il collavura-
tur ha cuntanschi na correspunda betg
(anc) a las aspectativas ch’én vegnidas fi-
xadas per la funcziun da la plazza. Ils re-
sultats ed ils effects correspundan mo
per part / na correspundan betg a las
aspectativas.
Infurmaziun: Schk’il giudicament cump-
lessiv. mussa che las aspectativas én
«ademplidas per part u betg adempli-
das», duain vegnir prendidas mesiras per
cl’ils resultats spetgads vegnian cuntan-
schids en 'avegnir e per che las finami-
ras da la partiziun na vegnian betg
periclitadas.

Las cumpetenzas sut lamarella
Cumpetenza  professiunala /| enconu-
schientschas specificas
Applitgar la savida necessaria (ord vista
quantitativa e qualitativa) en I'agen sec-
tur spezial tenor il stadi actual da las en-
conuschientschas.

Exempels: Ha il diplom professiunal
ch’e necessari per la funcziun; ha il know

how ch’e necessari per il sectur spezial e
sa applitgar quel confurm a la situaziun;
ha las enconuschientschas linguisticas
necessarias; ha las enconuschientschas
d’informatica necessarias.

Cumpetenza da la branscha: Enco-
nuscha ils connexs da I'economia da
manaschi ch’én necessaris per il sectur
spezial (conscienza per la prestaziun, per
il resultat e per ils custs); enconuscha las
particularitads administrativas specifi-
cas ch’én necessarias per il sectur spezial
(agir da linterpresa, orientaziun tenor
ils effects).

Cumpetenza metodologica, tecnicas da la-
vurar, inschign

Percepir problems, vesair deficits, svi-
luppar e savair applitgar soluziuns en il
context da lavur cun agid dals apparats
dalavur (tecnica e metodas).

Exempels: Enconuscha las metodas e
tecnicas ch’én necessarias per il sectur
spezial; enconuscha las tecnicas applitga-
das ch’én necessarias per il sectur specific;
enconuscha las modas da proceder ch’én
necessarias per il sectur spezial, uschia che
las incumbensas pon vegnir schliadas sis-
tematicamain en vista als resultats.

Aspects pussaivels: management da
sasez / management dal temp — tecnica
da planisaziun — delegaziun — metodica
da decider / ritmus da direcziun — tecni-
ca d’incaricas — tecnica da fixar finami-
ras — controlla dals resultats cumpareglia
cun il plan e controlling — tecnicas d’in-
furmaziun — tecnica da sesidas e da con-
ferenzas — management da projects —
giudicament dal persunal / selecziun —
giudicament da las prestaziuns (discurs e
giudicament da la collavuratura u dal
collavuratur) — direcziun dal team — tec-
nica da dumagnar crisas e conflicts.

Cumpetenza dagir e cumpetenza sociala,
abilitads

Savair applitgar en differentas situaziuns
sco er en moda efficazia ed effizienta las
metodas e tecnicas emprendidas cun las
atgnas abilitads. Sa cumportar confurm
a la situaziun visavi autras persunas (su-
periur[a], collegas, persunas che retiran
prestaziuns, furnitur[a]s, publicitad).
Exempels:

Cumpetenza sociala: Sa lavurar ensemen
cun auters umans, sa acceptar critica, sa
crititgar, ¢ abla u abel da lavurar en in
team, demussa empatia e sensibilitad.
Sguard sin tut, surpigliar la perspectiva da
Uinterpresa: Metta ils interess generals da
l'interpresa davantils interess persunals.
Prevesair e planisar: Na lascha betg passar
sperasvi ils eveniments, mabain pensa ed
agescha ordavant; enconuscha ils instru-
ments da planisaziun da 'economia da
manaschi; sa anticipar 'avegnir.

Sguard sin ils resultars: A Uintern quinta
bain la dumonda, sche la finamira e la
via a quella &n vegnidas tschernidas cor-
rectamain, ma vers anora quinta a la fin

mo il resultat.

Trair a niz spazis libers e surpigliar re-
sponsabladad: Nus na vulain betg ina
mentalitad da segiranza, mabain vulain
ch’ils spazis libers vegnian nizzegiads a
favur dal'interpresa.

Sa concentrar sin ['essenzial: Igl & pli im-
purtant da liquidar fitg bain I'essenzial
che da liquidar tut mo en ina qualitad
mediocra. Savair metter prioritads tutga
tar las virtids d’ina buna collavuratura u
d’in bun collavuratur.

Agir: ...na vul betg mo dir dad esser ac-
tiv, mabain signifitga en emprima lingia
da cuntanscher resultats ensemen cun
umans e tranter umans.

Organisar sasez: E abla u abel da struc-
turar incumbensas prescrittas areguard
il cuntegn ed areguard il temp; sa sor-
ganisar bain, resguarda ils termins, mi-
nimescha fasas nunproductivas.
Iniziativa e creativitad: Augmenta la
prestaziun tras mesiras novas ch’én in-
novativas per 'interpresa; sa contemplar
situaziuns ord differentas perspectivas e
saacquistar enconuschientschas.
Flexibilitad ed abilitad da far midadas:
Pensa en variantas e vesa las raschuns da
problems sco er ils facturs d’influenza
relevants.

Communicaziun ed abilitad da schliar
conflicts: Preschenta fatgs cumplexs en
moda clera e chapaivla, menziunescha
Pessenzial; percepescha conflicts e gida
activamain a schliar tals conflicts; sa for-
mular ed exprimer pretensiuns, finami-
ras e giavischs; represchenta prestaziuns
ed interess (interess persunals ed interess
dal team) per cuntanscher las finamiras.

Sutcumpetenzas

En cas da basegn pon las cumpetenzas
d’agir ¢ las cumpetenzas socialas vegnir
divididas en sis sutcumpetenzas:
Cumpetenza emoziunala: Ha sut con-
trolla las atgnas emoziuns; ¢ abla u abel
da demussar interess tenor la situaziun;
sa demussar sensibilitad.

Cumpetenza analitica: Ha in pensar ed
agir analitic e concepziunal; ha in'optica
interdisciplinara.

Forza da persvader: Vegn da cuntanscher
las incumbensas er sut cundiziuns diffi-
cilas; sa surmuntar resistenzas ed obsta-
chels.

Cumpetenza communicativa: Commu-
nitgescha confurm a ladressat; chatta
formulaziuns adequatas.

Cumpetenza da schliar conflicts: Resta
objectiv en situaziuns emoziunalas; na
guntgescha betg conflicts; ¢ abla u abel
da far cumpromiss.

Cumpetenza dinnovaziun: Ha bleras
novas e bunas ideas realisticas; sa realisar
e cuntanscher innovaziuns; sa recepir e
meglierar ideas estras.

Cumpetenza da direcziun e cumpetenza
dagir a favur da linterpresa
(Applitgar mo, sche la persuna giudit-
gada ha ina responsabladad directiva,
vul dir sch’ella maina autras collavura-
turas e collavuraturs): Tut las cumpe-
tenzas generalas (vesair qua survart),
dentant sco superiur(a). Pensar ed agir a
favur da l'interpresa, abilitad integrati-
va, abilitads analiticas e concepziunalas.
Exempels: Reunir teams, cuntan-
scher resultats cun teams; vesair e du-
magnar difficultads, crisas e conflicts;
agir tenor princips d’interpresa, capaci-
tad da schliar problems ed abilitad da
decider; abilitad da metter ad ir/far mi-
dadas; forza da persvader e flexibilitad
areguard la rolla; manar e promover las
collavuraturas ed ils collavuraturs.

La preschentaziun:

